Emira Kozarević - biografija

Rođena sam 01.05.1979. godine u Gradačcu. Osnovnu školu, koju sam najvećim dijelom pohađala u Gradačcu, završila sam s odličnim uspjehom. Gimnaziju »Meša Selimović« u Tuzli završila sam takođe s odličnim uspjehom, školske 1996/97. godine.

Ekonomski fakultet Univerziteta u Tuzli upisala sam akademske 1997/98. godine. Diplomirala sam 15.10.2001. godine na temu »Utvrđivanje tarifa kod osiguranja kapitala«, s najvišom ocjenom. Prosječna ocjena ispita položenih tokom dodiplomskog studija je 9,8 (pri čemu je prosječna ocjena ispita položenih na smjeru »Finansije i računovodstvo« 10). Dobitnik sam Zlatne plakete Univerziteta u Tuzli.

U aprilu 2002. godine izabrana sam u zvanje asistenta-saradnika za užu naučnu oblast »Finansije« na Ekonomskom fakultetu Univerziteta u Tuzli, gdje sam izvodila vježbe (uključujući i zvanje višeg asistenta) na predmetima: »Finansije«, »Bankarstvo«, »Poslovne finansije«, »Analiza poslovanja preduzeća«, »Bankarstvo I i II«, »Finansijski menadžment I i II«, »Finansijska i aktuarska matematika«, te »Međunarodna ekonomija I i II«. Na Pravnom fakultetu Univerziteta u Tuzli bila sam angažovana na izvođenju vježbi na predmetu »Osnove finansijskog izvještavanja«.

Akademske 2002/03. godine, takođe na Ekonomskom fakultetu, upisala sam postdiplomski studij »Strategije poslovnog upravljanja«, smjer »Poslovne finansije«. Do kraja jula 2004. godine, prva u generaciji, položila sam sve ispite s prosječnom ocjenom 10.       

Dana 09.07.2005. godine na istom fakultetu javno sam izložila i odbranila magistarski rad pod naslovom »Koncept rizične vrijednosti (VaR) u funkciji evaluacije bankarskih rizika«. U novembru iste godine dobila sam zvanje višeg asistenta za užu naučnu oblast »Finansije«. 
Doktorsku disertaciju pod naslovom »Konceptualizacija i operacionalizacija evaluacije rizika finansijskih institucija« javno sam izložila i odbranila 23. avgusta 2008. godine, takođe na Ekonomskom fakultetu Univerziteta u Tuzli. Time sam stekla naučni stepen doktora društvenih nauka iz područja ekonomije. Dana 19.11.2008. godine izabrana sam u zvanje docenta za užu naučnu oblast »Finansije« (»Finansije i finansijska politika«).

U periodu decembar 2008 – decembar 2009. godine obavljala sam poslove stručnog saradnika za upravljanje rizicima (operativnim i tržišnim) »Investiciono-komercijalne banke« d.d. Zenica. 

Nadalje, bila sam saradnik na izradi publikacije »Omladinsko poduzetništvo«, kao i tehnički urednik zbornika radova sa 14-og međunarodnog Ljetnjeg Univerziteta Tuzla 2009. i član organizacionog odbora 1. internacionalne konferencije »Kako upravljati u vrijeme krize?«, koju je organizovao Ekonomski fakultet Univerziteta u Tuzli. 
Bila sam gost-predavač na Bankarskoj akademiji Ekonomskog fakulteta Univerziteta u Sarajevu (12.02.2010. godine) – seminar »Risk analiza« – tema »Proces upravljanja bankarskim rizicima«.

